
Gayatrikrita Maheshvara Stuti

கா³யத்ரீக்ரு’தா மஹேஶ்வரஸ்துதி:

நமோ நமஸ்தேऽஸ்து மஹேஶ துப்⁴யம் நமோ நமஸ்தே வ்ரு’ஷப⁴த்⁴வஜாய ।
நமோ நமஸ்தே கி³ரிஜாத⁴வாய வித்³யாஸ்வரூபாய நமோ நமஸ்தே ॥ 1॥
நமோ நமஸ்தே பரமாத்மநே நம:ஸ்வர்கா³பவர்க³ப்ரத³ ப⁴ர்க³ ஶம்போ⁴ ।
ப⁴வத்பதா³ம்போ⁴ஜவிலோகநேந ஸுகா²ம்பு³தி⁴ர்மய்யநுவ்ரு’த்திமாப ॥ 2॥
ஆபத்குலம் நஷ்டமநந்தமீஶ த்வத்பாத³பத்³யார்பிதசித்தவ்ரு’த்தே: ।
ஶுபா⁴ஸ்பத³த்வம் ஸமவாப்ய ஶம்போ⁴ ப்ரஸந்நசித்தோऽபி ப⁴வேந்நரோऽபி ॥ 3॥
அணோரணீயாந் மஹதோ மஹீயாந் ஆத்மா கு³ஹாயாம் நிஹிதோऽஸ்ய ஜந்தோ: ।
தமக்ரது: பஶ்யதி வீதஶோகோ தா⁴து: ப்ரஸாதா³ந்மஹிமாநமீஶம் ॥ 4॥
உமாஸஹாயம் பரமேஶ்வரம் ப்ரபு⁴ம் த்ரிலோசநம் நீலகண்ட²ம் ப்ரஶாந்தம் ।
த்⁴யாத்வா முநிர்க³ச்ச²தி பூ⁴தயோநிம் ஸமஸ்தஸாக்ஷிம் தமஸ: பரஸ்தாத் ॥ 5॥
அவ்யக்தரூபம் பரமாத்மதத்த்வம் ந வேத³ வேதா³ந்தபரிஶ்ரமேऽபி ।
ஜ்ஞேயம் பரந்த்வீஶ்வரபாத³பத்³மம் ப்ரஸாத³ விஜ்ஞேயமிதி ப்ரமா மே ॥ 6॥
ந யத்ஸ்வரூபம் தவ வேத³த்³ரு’ஷ்டம் ந த்³ரு’ஷ்டமீஶாநஸுரைரபீத³ம் ।
மயா பரம் பா⁴க்³யவஶேந த்³ரு’ஷ்டம் பா⁴க்³யஸ்ய கோ வா ப⁴க³வந்நியந்தா ॥ 7॥
யத்பாத³பத்³மஸ்மரணப்ரவ்ரு’த்தா: க்ரு’தாந்தவார்தாமதிது:³ஸஹாம் தாம் ।
விஹாய சாநந்த³ஜலாப்³தி⁴மக்³நா:ஸம்ஸாரதாபைர்ந ச பீடி³தா:ஸ்யு:॥ 8॥
மஹேஶ்வர ஶ்ரீசரணாரவிந்த³ம் நிதா⁴ய சித்தாம்பு³ஜகர்ணிகாயாம் ।
ஆநந்த³தா⁴ராவ்ரு’தஸச்ச²ரீராம் ஸுரா: ப்ரபஶ்யந்தி நரா ந தீ⁴ரா:॥ 9॥
யதி³க்ஷணம் வா ஶிவபாத³பத்³மம் ஹ்ரு’த்பத்³மஸம்விஷ்டமதிப்ரக்ரு’ஷ்டம் ।
ப்ரக்ரு’ஷ்ட ஏவாதிநிக்ரு’ஷ்டஜந்மாப்யுத்க்ரு’ஷ்டஜந்மாஸது கிம் புந:ஸ்யாத்॥ 10॥
ஸ்வர்கா³பவர்க³ப்ரத³மீஶ்வரம் த்வாம் ப⁴ஜந்தி த⁴ந்யா: பரமந்தராயை: ।
விநா விமுக்தாக⁴பரம்பராஸ்தே ஸமஸ்தலோகேஷு கிலாஸ்திகாஸ்தே ॥ 11॥
அநந்தகல்யாணபரம்பராஸு திஷ்ட²ந்தி தே ஶங்கரபூஜகாஸ்தே ।

கா³யத்ரீக்ரு’தா மஹேஶ்வரஸ்துதி:

நாந்யத் ப்ரபஶ்யந்தி கதா³பி தீ⁴ரா: தீ⁴ராஸ்த ஏவேதி விசாரிதாஶ்ச ॥ 12॥
மாய ப்ரஸாதோ³ऽபி க்ரு’தஸ்த்வயாऽயம் த்வத்பாத³ஸந்த³ர்ஶநதா³நரூப: ।
ஆநந்த³கந்தோ³ऽயமநுக்ஷணம் மே ஸூதே மஹாநந்த³நிதா⁴நமீஶ ॥ 13॥
காருண்யபூர்ணாம்பு³தி⁴மீஶ்வர த்வாம் ஸ்ம்ரு’த்வாऽபி ஸந்தோஷமஹாப்³தி⁴பூர்ணா: ।
த்³ரு’ஷ்ட்வா ப⁴வந்தம் ப⁴க³வந்தமீஶ கோ வா ந த்ரு’ப்த: தரஸா ஸுகே²ந ॥ 14॥
அநுக்ஷணம் தஸ்ய ஶுபா⁴நி ஶம்போ⁴ ஸுகா²நி ஸம்பஜ்ஜலராஶயோऽபி ।
யஸ்யாநபாயா த்வயி ப⁴க்திரீஶ ஸா தாவத³த்யந்தஸுது³ர்லபா⁴ ந ॥ 15॥
யேநாப்ரமாதே³ந க்ரு’தோऽஸ்தி த⁴ர்மோ மஹேஶ பாதா³ர்சநரூப ஏவ ।
தஸ்யைவ தத்³ப⁴க்திஶுப⁴ப்ரவாஹ: ந து³ர்லப⁴ம் கிம் நு ஸதாமதீ⁴ஶ ॥ 16॥
ஶம்போ⁴ யதா² ப⁴ர்க³பத³ப்ரவேஶோ மந்த்ரே மதீ³யேऽபி ததா² ப்ரஸாத:³ ।
ப⁴வத்வயம் மே ப⁴க³வந் வரோऽஸ்ய வரத்வமித்யேவ மதிர்மமாஸ்து ॥ 17॥
॥ இதி ஶிவரஹஸ்யாந்தர்க³தே கா³யத்ரீக்ரு’தா மஹேஶ்வரஸ்துதி:ஸம்பூர்ணா ॥
- ॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 2। 57-73

